
翁　森
字秀卿，號一瓢，台州仙居人，宋亡，隱居不仕，有《一瓢集》行於世。

四時讀書樂

昨夜庭前葉有聲

籬豆花開蟋蟀鳴

不覺商意滿林薄

蕭然萬籟涵虛清

近牀賴有短檠在

及此讀書功更倍

讀書之樂樂陶陶

起弄明月霜天高

山光照檻水遶廊

舞雩歸詠春風香

好鳥枝頭亦朋友

落花水面皆文章

蹉跎莫遣韶光老

人生唯有讀書好

讀書之樂樂何如

綠滿窗前草不除

新竹壓簷桑四圍

小齋幽敞明朱曦

晝長吟罷蟬鳴樹

夜深燼落螢入幃

北窗高臥羲皇侶

只因素稔讀書趣

讀書之樂樂無窮

瑤琴一曲來薰風

木落水盡千崖枯

炯然吾亦見真吾

坐對韋編燈動壁

高歌夜半霜壓廬

地爐茶鼎烹活火

一清足稱讀書者

讀書之樂何處尋

數點梅花天地心

